
(Nekoliko biljeski uz 30. godisnjicu knjige
“Gracanica i okolina u NOB-u i Revoluciji”
Esada Tihiéa i Omera Hamzica)

Mr. Edin Sakovi¢

U povodu 30. godis$njice od izdavanja knjige “Gracanica i oko-
lina u NOB i Revoluciji”, autor daje osvrt na spomenutu knjigu
i njen znacaj, te daje kratak osvrt na korijene i razvoj lokalne
historiografije od konca XIX. stoljeca do 1988. godine. Nave-
dena je knjiga, u svom uvodnom dijelu, po prvi put donijela
dosta obiman pregled proSlosti Gracanice i njene okoline, od
najstarijih viemena pa do 1941. godine. Uprkos svim kasnijim
istraZivanjima i spoznajama, te uistinu obimnoj produkciji
lokalne historiografije, prezentirane uglavnom na stranicama
“Gracanickog glasnika”, ova knjiga je joS uvijek jedina sinteza
povijesti Gracanice i njene okoline.

Kljuéne rijeci: Gracanica; Lokalna historija; lokalna histori-
ografija; Esad Tihi¢; Omer Hamzic; Drugi svjetski rat; socijali-
sti¢ka Jugoslavija; komunizam; monografija; Narodnooslobo-
dilacki rat; socijalisticka revolucija.

Trideset je godina od kako je okoncan i javnosti pred-
stavljen do tada najambiciozniji izdavacki poduhvat u
Gracanici - knjiga “Gracanica i okolina u NOB-u i re-
voluciji” Esada Tihi¢a i Omera Hamzica. Svec¢ana pro-
mocija knjige, uprilicena povodom 7. aprila, tadadnjeg
glavnog op¢inskog praznika, bila je kruna visegodi$njih
napora autorskog dvojca, ali moze se re¢i i viSedecenij-
skih nastojanja lokalne zajednice da, po uzoru na druge
“komune’, 1 sama organizira pisanje i izdavanje jedne
ovakve knjige.

Historiografska obrada tzv. Radni¢kog pokreta i Na-
rodnooslobodilacke borbe (NOB), na kojima je tada$nja
vladaju¢a komunisticka elita zasnivala legitimitet svoje

vlasti, bila je predmet posebnog drustvenog
interesa. Osim nau¢nih i stru¢nih krugova,
zanimanje je za tu tematiku i hronologki
okvir iskazivao i golemi broj ostalih autora,
najrazli¢itijih stru¢nih profila. Rezultat toga
jesu na hiljade najraznovrsnijih djela: histo-
rijskih, vojnohistorijskih, memoarskih, povi-
jesno-publicistickih, historijsko-literarnih i u
svakoj moguc¢oj kombinaciji ovih Zanrovskih
odrednica, tiskanih u formi studija, mono-
grafija, memoara, ¢lanaka i priloga, novinskih
feljtona... Jedan dio ove obimne produkcije
odnosio se na regionalne i lokalne okvire.
Neka je vrsta drustvene i kulturne obaveze
bila i obrada vlastitoga mjesta, grada ili op-
¢ine u doti¢nom razdoblju, pri ¢emu su na-
rucioci posla mahom bili predstavnici vlasti i
vladajucih drustveno-politickih organizacija.
Takve knjige su postajale svojevrsnom potvr-
dom kolektivne javne memorije, te legitima-
cijom $irega ideolosko-politickog diskursa.
Gracanica se u ovom pogledu nije iz-
dvajala. Spocetka je tu “prazninu” donekle
popunjavala memoarska knjiga “Ozrenski
partizanski odred” Todora Vujasinovica,
istaknutog funkcionera u vlasti i ratnog
komandanta ustanka na Ozrenu, prvi put
objavljena 1952. godine (kasnije je Stampano
drugo i trece izdanje, 1979. godine). No, kako
ona govori uglavnom o prvoj ratnoj godini
na svega jednom, ograni¢enom dijelu $i-
reg podrudja Gracanice, osjecala se potreba
potpunije i zaokruZenije historiografske ili
povijesno-publicisticke obrade navedenog
razdoblja. Po nekim kasnijim navodima, bilo
je vise pokudaja realizacije te ideje. Prema
podacima sa kojima raspolazemo, znamo da
je ideja bila aktualna negdje potkraj 1962. i
tokom 1963. godine, kada je Komisija za isto-
riju Opstinskog komiteta Saveza komunista
BiH Gracanica (OK SK BiH) vodila aktiv-
nosti na prikupljanju, grupiranju, sredivanju

i sistematizaciji razli¢ite historijske grade.!
Navodno je izrada same monografije trebala
biti povjerena Dervi$u Susicu, istaknutom
partizanskom prvoborcu i knjizevniku, koji
je poslije rata izmedu ostalog bio i upravitelj
tuzlanskog arhiva, a zatim i Narodne bibli-
oteke. Iz razloga koji su nam za sada nepo-
znati Citava ta ideja nije realizirana, vec¢ se
dvadesetak godina kasnije moralo krenuti iz
pocetka.

Inicijativu je ovoga puta pokrenuo op-
¢inski odbor partizanske veteranske organi-
zacije — Saveza boraca Narodnooslobodilac-
kog rata (skraceno: SUBNOR), u septembru
1982. godine, dok je realizacija povjerena
ponovo Komisiji za istoriju OK SK BiH Gra-
¢anica, na c¢ijem se Celu tada nalazio Lazo
Stevanovi¢. Kroz nekoliko mjeseci, nakon
usaglasavanja o projektu i okvirnoj koncep-
ciji budu¢e monografije, te o finansijskom
okviru i pokrivanju troskova istraZivanja,
izrade i publiciranja, pristupilo se konkret-
nim poslovima. Odabrani su i autori pro-
jekta: Esad Tihi¢ i Omer Hamzi¢. Prvi od
njih je bio djelatnik Vojnoistorijskog instituta
u Beogradu, istrazivac i autor vie zapazenih
vojnohistorijskih studija, te urednik ili recen-
zent tridesetak i vi$e takvih izdanja. Kao bivsi
partizanski borac, oficir JNA, ali i historicar
po struci, ujedno zavi¢ajno vezan za prostor
sjeveroisto¢ne Bosne (bio je rodom iz Bo-
sanskog Samca), Tihi¢ je bio prava osoba
za takvu vrstu posla. Njegov koautor, Omer
Hamzi¢, po godinama mladi, u to vrijeme je
u lokalnoj sredini bio ve¢ afirmiran novinar
i drustveno-politicki aktivist, poznat i kao
¢ovjek sklon peru, koji se zanimao za starine
zavicaja i ve¢ ponesto pisao o tome.

Istrazivacki posao je trajao pune Cetiri
godine. Rezultat je bila prva verzija knjige,
naslovljene jednostavno kao “Gralanica i
okolina 1941.-1945, koja je data na uvid i

1 O eventualnim drugim pokus$ajima, podaci bi se mogli prikupiti u arhivskom fondu Opstinskog komiteta SK
BiH Gracanica, koji se danas ¢uva u Arhivu Tuzlanskog kantona u Tuzli. Za ovu prigodu nismo se upustali u takva

istrazivanja.

ocjenu naruciocu projekta, recenzentima,
kao i ve¢em broju osoba za koje se cijenilo da
mogu dati korisne primjedbe, korekcije, do-
pune i druge sugestije. Kasnije ¢e i naslov, po
zelji izdavaca i narucioca projekta, biti izmi-
jenjen u ideoloski podobniju varijantu: “Gra-
Canica i okolina u NOB-u i revoluciji”. Bosna
i Hercegovina, kao “Jugoslavija u malom’, u
tom je vremenu bila slijepa na ve¢ evidentne
drustvene trendove koji su nagovjestavali
unutarnje urusavanje svih onih “tekovina” na
kojima je jugokomunisti¢ki poredak bio za-
snovan, pa stoga nije zamjeriti jednoj maloj,
provincijskoj Gracanici i lokalnim komuni-
stickim vlastodr$cima na forsiranju necega
§to je vec postajalo “ispricanom pri¢om” u
koju je malo ko vjerovao.
* b X

U obuhvatu osnovnog tematsko-hrono-
loskog okvira, dakle tzv. Narodnooslobodi-
lacke borbe i perioda “radnickog pokreta’,
odnosno djelatnosti “revolucionarnih orga-
nizacija” (od 1919. do 1945.), knjiga o ko-
joj govorimo uglavnom slijedi uobicajene
obrasce jugoslavenske historiografije socija-
listickog razdoblja, sa svim njezinim slabo-
stima i optere¢enjima. Naime, kao i u svim
drugim totalitarnim sistemima, historijska je
znanost u Jugoslaviji bila nesretna sluskinja
rezima, zaduZena da traga za historijskim
utemeljenjem “istina” na kojima je vladajuca
elita bazirala svoju poziciju. Tako je i o Dru-
gom svjetskom ratu morala pisati kroz kraj-
nje suzeno i duboko ideologizirano motriste
ratnog pobjednika, uvijek iznova afirmirajui
partizanski pokret i Komunisti¢ku partiju
kao njegovu vodecu snagu, bez imalo sluha
za svu $irinu i slozenost historijskih zbivanja.
Svaki drugaciji pogled bio je kritiziran, neri-
jetko veoma Zzestoko, s bolnim posljedicama
po autore.?

Stoga je i ova, gracanicka knjiga bila nuzno
opterecena duhom vremena u kome je na-

stajala. Istina, za razliku od brojnih drugih,
sli¢nih izdanja, ona je s onoga uzeg stru¢nog
i metodoloskog motrista ipak nastojala ispo-
$tovati osnovna pravila nauke i struke: autori
se pozivaju na obimnu izvornu gradu, dajuci
prednost arhivskim izvorima; memoarski
izvori su komparirani medusobno ili s do-
stupnim arhivskim dokumentima, uglavnom
su se izbjegla razlicita pretjerivanja, unose-
nje emocija, naglasenija subjektivnost i sl. U
odredenoj mjeri je iskazano i razumijevanje
za slozenost vojno-politicke stvarnosti, $to
se opaza kroz tretman oruzanih formacija
poput tzv. Hadziefendiceve legije. Naime,
iako se ova milicijska formacija u skladu s
unaprijed zadatim i nametnutim ideoloskim
obrascima tretira kao “kvislinska” i “neprija-
teljska’, ipak je nacin na koji autori pristupaju
njezinom povijesnom fenomenu u znacajnoj
mjeri bio korak ispred nekih drugih publi-
kacija tog vremena, u kojima se ta formacija
jednostavno promatrala u potpuno istom
svjetlu kao npr. ustase, pa ¢ak je i nazivana
“ustaskom legijom” ili “ustaSkom milicijom”.

U najkra¢em, autori nisu mogli izbjeci
op¢em duhu vremena i vladaju¢im obras-
cima tadasnje historiografije, zbog ¢ega i ova
knjiga obiluje ideoloskim i historijski neute-
meljenim interpretacijama i zaklju¢cima. Ali
uprkos tome, knjiga se ipak odlikuje struc-
nim i trezvenim pristupom. Stoga je, uz odre-
denu kriti¢nost prema zaklju¢cima i tumace-
njima autora, knjiga “Gracanica i okolina u
NOB-u i revoluciji” u okviru svoje osnovne
teme jo$ uvijek vrijedna i korisna referenca.
Kao takva, ona je prepoznata i u savremenoj
historigrafiji. Navest ¢emo samo jedan pri-
myjer: britanski histori¢ar Marko Attila Hoare
(koji je obrazovanje stekao na unierzitetima
Cambridge i Yale), u svojoj zapazenoj studiji
“The Bosnian Muslims in the Second World
War: A History”, objavljenoj 2013. u izdanju
prestiznog Oxford University Press, na Cetiri

2 Opéirnije o tome: Husnija Kamberovi¢, Najnoviji pogledi na Drugi svjetski rat u Bosni i Hercegovini. U: Hod po
trnju: iz bosanskohercegovacke historije 20. stoljeca. Sarajevo: Institut za istoriju, 2011., 84 i d.

se mjesta poziva i na ovu knjigu (pp. 74, 189-
190, 193 1 252).
* ok X

Kada je, medutim, lokalna historija Gra-
¢anice i njene okoline u pitanju - ova knjiga
je ipak imala daleko ve¢i znadaj od obrade
samo jednoga historijskog razdoblja. Ima ga,
u neku ruku, jo$ i danas.

Naime, koncipirajuci svoj projekt, autori
su odlucili da podu od obimnog uvoda i
osvrta na razdoblja proslosti koja su mu pret-
hodila. Tako se kod sli¢nih izdanja pozornost
uglavnom posvecivala razdoblju monar-
histicke Jugoslavije ili pak Austro-Ugarske
(s osvrtom na pojavu tzv. radnickog pokreta,
sindikata, te socijalisticke, odnosno komuni-
sticke partijske organizacije) - u ovom slu-
¢aju, obradena je ukratko cjelokupna proslost
gracanickog kraja, od najstarijih vremena pa
sve do 1941. godine.

Imajudi u vidu tadasnji znacaj ove knjige,
tiraz u kome je §tampana i namjeru izdavaca
u pogledu njezine distribucije, bila je to pri-
lika da se dosta veliki broj Gracanlija upozna
sa historijom svoga zavicaja, i to cjeloku-
pnom historijom, a ne samo jednom njenom
do beskraja preuveli¢avan.

Sire ¢itateljstvo je ovom knjigom moglo
spoznati da Gracdanica ima duboke korijene
koji sezu stolje¢ima, pa i milenijima u pros-
lost, da najstariji tragovi ljudskoga Zivota na
ovom prostoru datiraju jo$ iz prahistorije, da
Gracanica svoj kontinuitet vuce iz srednjega
vijeka, da je njen urbani razvoj zapoceo sa
dolaskom Osmanlija. Gracanlije su mogle
ponesto saznati i o znamenitim licnostima
u historiji ovoga grada kojih nije bilo u ko-
lektivnoj javnoj memoriji (imena ulica i usta-
nova su iskljucivo bila vezana za tzv. "revolu-
cionarni period").

* ok X

Historijski uvod ove monografije bio je
sinteza dotadasnjih saznanja o proslosti Gra-
¢anice i njene okoline - ta¢nije, podataka i
pabiraka iz nau¢ne i stru¢ne literature u kojoj

su se Gracanica i njena okolina usputno spo-
minjali, rijetkih objavljenih i neobjavljenih
napisa nekolicine istrazivaca proslosti ovoga
grada, odnosno spoznaja koje su ustupili au-
torima. Na taj nacin, ova je monografija, od-
nosno kratka sinteza povijesti Gracanice do-
nesena u njezinu uvodu - zaokruzila jedno
dugotrajno razdoblje zanimanja za proslost
ovoga podruéja. Ovim povodom, prigoda je
i za kratki osvrt na historijat tog zanimanja.

Razvoj historijskog proucavanja Graca-
nice i njene okoline moze se pratiti negdje od
konca XIX. stoljeca, od kada su sa¢uvani neki
od prvih napisa posvecenih proslosti ovoga
kraja. Nije poznato da li je prije toga bilo ne-
kih pisanih sastava koji se ti¢u ove tematike.
Historijska svijest medu obi¢nim narodom
je bila dosta nerazvijena i plitka, sezuéi tek
po nekoliko generacija u proslost. Nije bila
razvijena predodzba o vremenskoj dubini, a
migracije i demografske promjene, kakve su
se u pojedinim razdobljima proslosti, javljale
utjecale su na prekid kontinuiteta usmene
tradicije. Medu narodom su, umjesto toga,
Zivjele razlicite price i o starijoj proslosti, koje
su pripovijedale o starim narodima (“Mada-
rima’, “kaurima” i sl.), osnivanju pojedinih
sela, o $ehitlucima i svatovskim grebljima i sl.
Tu spadaju i genealoske predaje. Medutim,
takve legende su usmeno prenosene s koljena
na koljeno i tek su negdje potkraj XIX. sto-
ljec¢a po prvi put zapisane.

Istina, treba napomenuti da se vrijedni
podaci o proslosti gracanic¢kog kraja mogu
prona¢i u djelima starijih povjesnicara iz
druge polovice XIX. i s pocetka XX. stoljeca,
poput Saliha Sidki HadZihuseinovi¢a Muve-
kita, Vjekoslava Klai¢a, Muhameda Enveri
Kadica, Lajosa Thalloczyja i drugih. Medu-
tim, niti jedan od njih nije posvetio neki rad
isklju¢ivo Gracanici i gra¢anickom kraju. No,
od posljednjih godina XIX. stoljeca javlja se
nekolicina ljudi iz lokalne sredine koji su o
ovome ponesto i zapisali. Godine 1897. uci-
telj Ibrahim Sarajli¢, u to vrijeme na sluzbi u
Gracanici, priredio je nekoliko zanimljivih i

vrijednih zapisa o proslosti i bastini Graca-
nice i njene okoline, dostavivsi podatke Ze-
maljskom muzeju. Slican dopis je uputio i
njegov kolega Milo§ Kresti¢, koji je sluzbovao
u Boljani¢u.?

U isto to vrijeme, mjesni paroh u Bolja-
ni¢u, Mitar Popovi¢, takoder je iskazivao
interesa za proucavanje starina. U pravoslav-
nom duhovnom listu “Bosansko-hercego-
vacki isto¢nik” objavio je nekoliko ¢lanaka,
u kojima se bavi raznim starinama, pretezno
mjestima sa karakteristicnim nazivima Cr-
kvina ili Crkviste, na kojima su se zapazale
rudevine gradevina, prikupivsi narodne le-
gende o njima. Opisao je rusevine u Bolja-
nic¢u, Karanovcu, Brijesnici i Stjepan Polju,
koje je tumacio kao ostatke starih pravoslav-
nih bogomolja, iz srednjeg vijeka ili prvih
godina osmanske vlasti, a na nekim lokali-
tetima, u Brijesnici i Stjepan Polju, je ¢ak i
kopao, odnijevsi nalaze koji su mu se svidjeli
u svoju crkvu. Vrijednost njegovih napisa je-
ste u tome $to spominje i opisuje lokalitete
koji su do danas uglavnom unisteni i deva-
stirani; slabost je, medutim, u tome $to su
opisi naj¢esée konfuzni, uz to i tendenciozno
protumaceni. Clanci su, naime, proZeti srp-
skim nacionalno-romanti¢arskim zanosom,
a osim toga - nisu ni autenticni, jer je ista-
knuto da su “preradeni po opisu” od strane
urednistva, zbog slabe pismenosti samoga
Popovica.*

Inace, kada je ozrensko podrucje u pita-
nju, valja napomenuti da je u austrougarskom
razdoblju nastalo i nekoliko ¢lanaka i priloga
o manastiru Ozren. O ovome manastiru su

pisali: mitropolit Sava Kosanovi¢, ozrenski
iguman Timotije Vitanovi¢, Dorde Stratimi-
rovié, Vasa Stakié, arhimandrit Ilarion Ruva-
rac i drugi, a njihovi radovi su objavljivani
u listovima i ¢asopisima od “Bosanske vile”,
“Javora”, “Istocnika”, “Sarajevskog lista”, pa
do Glasnika Zemaljskog muzeja, kao prvog
bosanskohercegovackog nauc¢nog casopisa.
Zanimljivo je da su neki od autora tih radova
iskazivali zavidnu kriti¢nost i ozbiljnost u
svom poslu. Tako je jo§ 1887. godine Vasa
Staki¢ doveo u pitanje “narodna predanja’ o
toboze srednjovjekovnom porijeklu mana-
stira Ozrena, kao i drugih manastira sjevero-
isto¢ne Bosne, dokazavsi da su ta predanja, u
stvari, produkt XIX. vijeka, vremena srpskog
nacionalnog budenja, u kome su epski pje-
snici poput Filipa Vi$nji¢a svojim stihovima
opisivali zamisljenu “nemanjicku” starinu,
$to se medu narodom Sirilo posredstvom
Vukovih izdanja, te popova i narodnih ucite-
lja.> Isti odnos je imao i arhimandrit Ilarion
Ruvarac, koga mnogi nazivaju “rodonacel-
nikom srpske kriticke historiografije”. On je
veoma studiozno obradio natpise i zapise o
manastiru Ozren, odredivsi godine patosanja
manastirske crkve, te izrade Zivopisa (1587.,
tj. 1609.), da bi zakljucio: “A kada je i u kom
je vijeku sagradena Ozren-crkva i ko je osno-
vao manastir Ozren u Bosni, ja to ne znam, jer
nijesam nasao do danas nikakvog pismenoga
pomena ili zapisa o tom; a na tako zvano pre-
danje narodno, koje uprav i nije predanje, ve¢
dosjetka kojekakvih neznalica i nadri-knjiga,
ne polazem bas nista”*

3 Te njihove zapise priredio je Hajrudin Curi¢, te ih objavio u “Oslobodenju”, a isti tekst je ponovo objavljen u

prvom broju ,,Grac¢anickog glasnika“ (Gracanica 1996.).

4 Mitar Popovi¢, Nekoliko starina u gracanickom kotaru. Bosankohercegovacki isto¢nik, X (1896.), 1-2, 36-39;
Jedan stari obicaj i srpske starine. Bosankohercegovacki isto¢nik, X (1896.), 10, 377-378; Starine u gracanickom
kotaru, Bosankohercegovacki isto¢nik, XI (1897.), 7-8, 290-291. Pricanje o manastiru Ozren. Bosankohercegovac-
ki isto¢nik, XI (1897.), 12, 468-469.

5  Vasa Staki¢, “O manastiru Ozren”. Bosanska vila, II (1887.), 13, 1887., 198-199; up. isti, “O manastiru Vozucoj”,
Dabro-bosanski Istoénik, 111 (1889.), 21-22, 337.

6 Ilarion Ruvarac, O natpisima u Ozrenskoj crkvi i o Zivopiscu popu Strahinji. Glasnik Zemaljskog muzeja, IV
(1892.), 4, 293-301.

Razdoblje austrougarske vrijeme je rada-
nja bosanskohercegovacke arheologije, ali su
velika, sistematska iskopavanja uglavnom za-
obisla 8iri gracanicki kraj. Izgleda da je ovdje
ipak bilo nekih rekognosciranja i evidencije
spomenicke bastine: na to nas upucuje poda-
tak o postojanju 35 srednjovjekovnih ste¢aka
na podrucdju gracanickog kotara, kojeg 1895.
saopcava Ciro Truhelka, arheolog i kustos
Zemaljskog muzeja.” Godine 1907. slu¢ajno
je pronaden i sacuvan vrijedan arheoloski
nalaz — ostava eneolitskih bakrenih sjekira,
koje je obradio i objavio ponovo Truhelka.®

Vrijedi spomenuti i etnologku studiju
Emiliana Lileka, profesora historije na sara-
jevskoj Velikoj gimnaziji i Seriatsko-sudackoj
8koli, koja se bavi vjerskim starinama, odno-
sno pucko-religijskom i duhovnom basti-
nom naroda Bosne i Hercegovine.’ Lilek je
podatke prikupljao putem veceg broja teren-
skih saradnika, uklju¢ujuci i u¢enike kojima
je predevao. Medu njima je bio i izvjesni
“Kadi¢ iz Gracanice’, koji je dostavio dosta
podataka, vezanih za vjerske obicaje, kultne
lokalitete i narodna predanja gracanickog
podrudja. Ne znamo pouzdano o kome se
ovdje radi: mogao bi to biti i Hasan ef. Kadic,
koji je studirao na Serijatsko-sudackoj Skoli
(zavrsio je 1899.), a mozda i Bahrija Kadi¢,
kasnije doktor prava i ugledni odvjetnik, koji
je pohadao sarajevsku gimnaziju.

* ok X

U razdoblju monarhisticke Jugoslavije
vec je bilo obrazovanijih Gracanlija koji su
pisali i objavljivali u tada$njoj $tampi ili pak
izdavali vlastite rasprave, brosure i knjige, ali

malo njih je iskazivalo zanimanje za proslost
svoga mjesta. Tek u ponekim od tih napisa
nailazimo i na podatke zanimljive i za povi-
jest Gracanice: Ali Riza ef. Prohi¢, vrhovni
Seriatski sudija, u jednoj svojoj raspravi iz
1931. godine osvrée se na posljednje go-
dine osmanske vlasti i period austrougarske
okupacije Bosne i Hercegovine na podrucju
Gracanice, a takoder i Prvoga svjetskog rata,
ilustriraju¢i nekim primjerima dobrosusjed-
ske odnose i toleranciju izmedu muslimana i
inovjeraca u ovome gradu.'

Ipak, neki od najznacajnijih radova tog
perioda nastali su iz pera ljudi sa strane. Ve-
like zasluge za lokalnu historiju Gracanice
imao je Sefik Beslagi¢, koji je u Gradanici
sluzbovao kao ucitelj od 1930. do 1935. go-
dine, istaknuvsi se ujedno u drustvenom i
kulturnom Zzivotu. U tom vremenu zabiljezio
je usmeno narodno predanje o Ahmed-pasi
Budimliji, graditelju glavne gradske dzamije,
sahat-kule, hamama, javne banje i niza dru-
gih objekata u gracanickoj ¢arsiji — historij-
skoj li¢nosti koja je za Gracanicu ono §to je
Gazi Husrev-beg za Sarajevo ili Turali-beg
za Tuzlu. Prikupljenu gradu i podatke pi-
smeno je proslijedio ¢uvenom istrazivacu i
historicaru Hamdiji Kresevljakovicu, a ovaj
ih je iskoristio u dvije svoje studije (o javnim
banjama, te o sahat-kulama u Bosni i Herce-
govini) - oba puta se pozivajuci na Beslagica.
Prva od spomenute dvije Kresevljakovic¢eve
studije objavljena je u Beogradu ve¢ 1937.
godine, uz drugo izdanje tiskano 15 godina
kasnije, u Sarajevu.'’ Rad o sahat-kulama,
pak, objavljen je 1957. godine."

7 Ciro Truhelka, Natpisi iz sjeverne i istocne Bosne. Glasnik Zemaljskog muzeja, VII/3, 1895., 337.
8  Ciro Truhelka, Prehistorijski nalazi u Bosni i Hercegovini. Glasnik Zemaljskog muzeja, XIX/1, 1907, 61-62.
9  Emilian Lilek, Vjerske starine iz Bosne i Hercegovine. Glasnik Zemaljskog muzeja, VI/1, 1894., 141-166; V1/2,

259-281; V1/3, 365-388 i V1/4,

10  Ali Riza Prohi¢, Sta hoce nasa muslimanska inteligencija? Sarajevo: Stamparija O. Sehi¢, 1931.

11  Hamdija Kre$evljakovi¢, Hamami (javna kupatila) u Bosni i Hercegovini: 1462-1916. Biblioteka Centralnog
higijenskog zavoda: Prilozi za istoriju zdravstvene kulture Jugoslavije i Balkanskog poluostrva, sv. 23. Beograd:
Centralni higijenski zavod, 1937. = Banje u Bosni i Hercegovini (1462-1916). Sarajevo: Svjetlost, 1952.

12 Hamdija Kresevljakovi¢, Sahat-kule u Bosni i Hercegovini: prilog za studij konzervacije. Na$e starine, IV/1957,

17-33.

vremenu, koji se doti¢u i podrucja Gracanice,
treba spomenuti ¢lanke dr. Riste Jeremica,'
Rize Muderizovi¢a," Hamdije Kapidzica,”
Fehima Spahe,'® Doke Mazali¢a'” i nekih
drugih autora. No, posebno se izdvaja ¢la-
nak Mehmeda HandZi¢a, jednog od najvecih
bosnjackih alima tog doba, koji je bio i bibli-
otekar Gazi Husrev-begove biblioteke u Sara-
jevu. Pregledajudi vedi broj rukopisnih djela,
koja su u ovu biblioteku stigla iz Gracanice,
Handzi¢ je ustanovio postojanje Hadzi Ha-
lil efendijine biblioteke u Gracanici iz druge
polovice XVIII. stoljec¢a.'® Objavivsi rezultate
u kalendaru “Gajreta” za 1940. godinu, Han-
dzi¢ je stru¢nu i kulturnu javnost upoznao sa
jednom novom, do tada nepoznatom javnom
bibliotekom osmanskog doba u Bosni.

Iz burnog razdoblja Nezavisne drzave Hr-
vatske (1941.-1945.) vrijedi osobito spome-
nuti biografsko-memoarske priloge o dvo-
jici Gracanlija - ¢uvenome HadZi Hasan ef.
Hadziefendi¢u Hadzikadiji, te malesickom
muhtaru Ibrahimu Saki, koje je napisao ¢u-

veni bosnjacki knjizevnik i kulturni djelat-
nik Edhem Mulabdi¢. Prilozi su objavljeni
u kalendaru “Narodne uzdanice” za 1945.
godinu,” u istome svesku u kojem se iz pera
Mustafe Mujagic¢a pojavio ¢lanak o Omer
Atif ef. Bahtijarevi¢u, glasovitom kotarskom
predstojniku i velikom prijatelju narodnog
prosvjecivanja, koji je potkraj XIX. stoljeca
sluzbovao i u Gracanici, ostavivsi dubokog
traga u narodnom pamdenju.*
* %

Nakon Drugog svjetskog rata intenziviralo
se proucavanje gracanicke proslosti, posebno
tokom 1950-tih godina, koje su bile osobito
plodno razdoblje. Tada su objavljena jo$ dva
znacajna rada Hamdije Kresevljakovi¢a: u
jednome od njih doneseni su podaci o graca-
nic¢koj sahat-kuli, a u drugom o srednjovje-
kovnom gradu Sokolu.! Ove stare utvrde u
jednome od svojih ¢lanaka doticao se i Poko
Mazali¢,” kao i poznati medievist Marko
Vego,” a kasnije i cuveni arheolog Puro Ba-
sler.? Poznati srpski antropogeograf Milenko
S. Filipovi¢ tih godina je objavio etnolosku

13 Jeremic, Risto (1922), O poreklu stanovnistva tuzlanske oblasti. Glasnik Geografskog drustva, sv. 7 i 8, Be-

ograd, 141-157

14 Riza ef. Muderizovi¢, Biografija Mulle Mestvice i korespodencija Murad-kapetana Gradaséevica iz 1818.-1819.

godine. Glasnik Zemaljskog muzeja, XLIV/2, 1932, 69-83.

15  Hamdija Kapidzi¢, Dva priloga istoriji Bosne i Hercegovine. Gajret, XIX/1, 1938., 6-7.
16  Spaho, Fehim: Pobune u tuzlanskom srezu polovicom osamnaestog vijeka. Glasnik Zemaljskog mjuzeja,

XLV/2,1933,71-76.

17 Doko Mazali¢, Kratak izvjestaj o ispitivanju starina crkava manastira Ozrena, Tamne, Paprace i Lomnice.

Glasnik Zemaljskog muzeja, L/2, 1938, 95-109.

18 H. Mehmed Handzi¢, Biblioteka HadZi Halil-efendije u Gradanici. Kalendar “Gajret” za 1941., Sarajevo: “Bo-

sanska posta’, 1940.

19 Edhem Mulabdi¢, HadZi Hafiz Hasan ef. HadZiefendié. Kalendar “Narodna uzdanica” za 1945. godinu. Sara-
jevo, 1944., 180-182; isti, Merhum Ibrahim Sako. na istome mjestu, 188-190.
20 Mustafa Mujagi¢, Omer Atif ef. Bahtijarevié. Kalendar “Narodna uzdanica” za 1945. godinu. Sarajevo, 1944.,

185-186.

21 Hamdija Kresevljakovi¢, Stari bosanski gradovi. NaSe starine, 1/1953., 22; isti, Sahat-kule u Bosni i Hercego-
vini: prilog za studij konzervacije. NaSe starine, IV/1957, 25. Dodatne podatke o Sokolu Kresevljakovi¢ je objavio
u radu: Prilozi povijesti bosanskih gradova pod turskom upravom, Prilozi za orijentalnu filologiju i istoriju jugoslo-
venskih naroda pod turskom upravom, 1I/1951, 1952., 168.

22 DPoko Mazali¢, Kraéi ¢lanci i rasprave. Gdje je leZao grad Glaz? Glasnik Zemaljskog muzeja, nova serija, IV-V,
1950., 230-231; isti, Tesanj. Glasnik Zemaljskog muzeja, nova serija, IX, 1953, 19-20.

23 Marko Vego, Naselja bosanske srednjevjekovne drzave. Sarajevo: Svjetlost, 1957., 105 i 42 (Gracanica).

24 Duro Basler, Stari gradovi u Majevici i Trebovcu (Sokol, Srebrenik, Teocak). Clanci i grada za kulturnu istoriju

isto¢ne Bosne, 1X/1972, 57-64.

studiju o stanovni$tvu Ozrena,” a kasnije
¢e se pojaviti i rezultati njegovih istrazivanja
na prostoru Trebave. Filipovi¢ i Mazali¢ su,
prije toga zajeno, kao koautori, objavili i ve-
oma znacajnu studiju o manastiru Ozren,” u
kojoj su demistificirali pro$lost ovog spome-
nika, odbacili sve predaje o njegovom sred-
njovjekovnom porijeklu kao neosnovane, te
zaklju¢ili da nije stariji od druge polovine
XVI stoljeca.”

Uporedo, spaseno je i u ruke stru¢njaka
doslo i nekoliko vrijednih arheologkih nalaza
s podrudja Gracanice. Za to je osobito zaslu-
zan tadas$nji predsjednik Sreskog narodnog
odbora Asim Dzevdetbegovi¢, kao covjek
koji je volio i cijenio starinu. On je od mje-
$tana sakupljao informacije i slu¢ajne nalaze,
obavjestavajuc¢i o tome nadlezne instutucije.
Zahvaljuju¢i Dzevdetbegovi¢u, strucna je
javnost saznala za eneolitsku ostavu Vrano-
vi¢i i pojedina¢ni nalaz iz Dzakula, zatim
broncanodobne ostave Boljani¢ i Monj, kao i
Pagali¢i, a osobito vazno je bilo i otric¢e bron-
¢anodobne nekropole Barice u Gornjoj Ora-
hovici, koje je sistematski iskopavao Borivoj
Covi¢, inace jedan od najvecih arheologa tog
doba ne samo u Bosni i Hercegovini, ve¢ u
ovom dijelu Europe.

* ok X

U narednom se desetlje¢u, 1960-tih go-
dina, po prvi put javljaju i neki domaci ljudi,
Gracanlije koji su pored zanimanja za pros-
lost i ljubavi prema starini po prvi put nesto
i zapisali, te zapisano i objavili. Prvi medu
njima je bio hafiz Ibrahim ef. Mehinagi¢,
umirovljeni Serijatski sudac i glavni imam
u Gracanici. Jo§ prije Drugog svjetskog

rata on se javljao u tadasnjoj muslimanskoj
$tampi, vlastitim radovima i prijevodima.
Kasnije, pored islamske periodike, objavljuje
i u ozbiljnim nau¢nim c¢asopisima — Prilo-
zima za orijentalnu filologiju i Analima Gazi
Husrev-begove biblioteke. No, za nas je ovdje
bitan njegov doprinos istrazivanju historije
Gracanice. Mehinagi¢ je, naime, vazio za
dobrog poznavaoca povijesti i bastine ovoga
grada. Tako je u jednom nekrologu (objav-
ljenom u povodu smrti gracanickog vjero-
ucitelja H. Mehmed ef. Hafizkadi¢a, 1961.
godine duboko zaronio u proslost, donijevsi
niz vrijednih genealoskih i biografskih poda-
taka o viSe porodica i znamenitih pojedina-
ca.?® Ipak, jo§ vredniji i znacajniji doprinos
je dao opsirnim izvjestajem, kojeg je sastavio
na molbu Odbora islamske vjerske zajednice
Gracanica 1967. godine.

Ovaj izvjestaj, koji je proslijeden Starjesin-
stvu Islamske vjerske zajednice u Sarajevu,
25. VIII. 1967. godine, predstavlja jednu
pravu malu sintezu proslosti Gracdanice i
njene okoline, od najstarijih vremena do iza
Drugog svjetskog rata, sa mnostvom poda-
taka iz kulturne historije i vjerskog Zivota
muslimana od kraja 19. stolje¢a. Mehinagi¢
je u njemu zabiljezio veliki broj sjecanja,
kako vlastitih, tako i svojih kolega, zatim
drugih podataka iz usmenih izvora, kao i
vrijedna narodna predanja koja su do danas
skoro potpuno utonula u zaborav. Izvjestaj —
na svojih 40 gusto kucanih stranica - obiluje
faktografskim materijalom i bio je nezaobila-
zan izvor podataka svima koji su pisali o sta-
rijoj proslosti Gracanice.” Podatke iz njega

25 Milenko S. Filipovi¢, Ozrenjaci ili Maglajci. Etnoloski prikaz. Glasnik Zemaljskog muzeja, nova serija, VII,

1952, 337-374.

26 Milenko S. Filipovi¢ - Poko Mazali¢, Manastir Ozren. Spomenik SANU, CI/3., Odjeljenje drustvenih nauka,

1951., 89-124.

27 O manastiru Ozren pisali su i kasniji autori, poput Zdravka Kajmakovica (1971.) ili Borisa Nilevic¢a (1990.),
a pojavila se i jedna posebna monografija u izdanju Zvornicke eparhije (1986.).

28 Hafiz Ibrahim Mehinagi¢, Merhum HadZi Mehmed ef. Hafizkadi¢, Glasnik VIS, XII, 1961., 4-6, 238-239.

29  Izvjestaj je tek u novije vrijeme objavljen na stranicama ovog ¢asopisa (br. 25, 2008., priredio: mr. sc. Rusmir

Djedovi¢).

crpili su i autori monografije “Gracanica i
okolina u NOB i Revoluciji”.

Vrijedi spomenuti i obilaske terena, te pri-
kupljanje podataka o starijoj proslosti graca-
nickog kraja koja je tokom 1960-tih godina
poduzimao Ambrozije Benkovi¢, zupnik u
Lukavcu. Dugo godina on je sakupljao gradu
o povijesti svoje zupe, ali i starije proslosti
katolicke zajednice $irega podrudja sjevero-
isto¢ne Bosne. Smrt ga je sprijecila da svoje
djelo dovrsi i kona¢no uoblici, ali su njegove
posthumno objavljene biljeske o terenskim
istrazivanjima, izmedu ostalog, i na graca-
nickom podruéju vise nego zanimljive.”
Benkovi¢ je obisao i opisao neke lokalitete (u
Stjepan Polju i Brijesnici), a dio podataka je
prikupio od mjestana. S Mehinagi¢em je bio
poznanik, a osim interesa za starine i sklono-
sti ka pisanoj rijeci, obojicu ih je povezivala
sli¢cna sudbina: i jedan i drugi su bili vrhunski
intelektualci koji su, progonjeni i $ikanirani
od rezima, skromno i tiho djelovali u dubo-
koj provinciji.**

* ok %

Sedamdesetih godina su nastavljena ar-
heoloska istrazivanja gracanickog kraja, za
§to je u najvecoj mjeri zasluga Branka Va-
ji¢a, arheologa-amatera i zaljubljenika u
stariju proslost, inace istaknutog prosvjet-
nog radnika i vrijednog javnog djelatnika.
Vaji¢ je duzi niz godina neumorno obilazio
teren, prikupljajui gradu o arheoloskim na-
lazi$tima, te se angaZzirao na organiziranju
stru¢nih istrazivanja. Njegovim zalaganjem,
organizirana su viSegodi$nja arheoloska

;-u { REVOLUCEI

iskopavanja na lokalitetu Kori¢a Han, gdje je
otkriveno bogato nalaziste iz neolita. Iskopa-
vanje je vodila Milica Kosori¢, arheologinja
iz Muzeja isto¢ne Bosne u Tuzli, koja je is-
pitala jo§ neke lokalitete na podruéju Gra-
Canice (gradine Vukni¢ i Gucicu kod Graca-
nice, te Arnautsko brdo u Gornjoj Orahovici,
otvorena naselja u Kakmuzu i Skipovcu
itd.).”* Iz istog vremena potjece i najstariji
datirani arheoloski nalaz s Sireg gracanickog
podruéja - paleolitsko orude staro nekih
40.000 godina, sluc¢ajno pronadeno u Maloj
Brijesnici, prilikom radova na izgradnji ce-

30 Ambrozije Benkovi¢, Tuzlansko podrucje negda i sada. S posebnim obzirom na vjerske prilike. (Opus posthu-
mum). Zupanja - Dakovo: dr. Jakov Benkovi¢, 1971. Najvide podataka o Gradanici nalazi se u poglavlju “Petstogo-
disnjim tragom proslosti”, te prilozenoj karti s oznacenim arheoloskim lokalitetima i starinama (90-110.)

31 Zanimljiva je jedna biljeska zapisana na koricama Takvima za 1969. godinu, koji potjece iz Mehinagic¢eve li¢-
ne biblioteke: “Pre¢. Ambrozije Benkovi¢ - kad me je 12.-8.-68. posjetio - dao mi je iz svoje knjige slijedeci podatak:
da je godine 1762. kuga harala Bosnom tri godine dana; zatim da je 1783. opet harala Bosnom i da je ovaj puta od
nje umrlo dvadeset hiljada katolika i preko stotinu hiljada pripadnika drugih vjeroispovijesti. Grac. 12.-8.-1968.,
Hf. Ibr. Mehinagic.”

32 Rezultati objavljeni u: Milica Kosorié, Praistorijska naselja na podrucju Sprece. Clanci i grada za kulturnu
istoriju isto¢ne Bosne, XIII/1980., 103-116; Arheoloski leksikon Bosne i Hercegovine, tom II; Sarajevo: Zemaljski
muzej, 1988., 105-109.

ste Doboj - Tuzla. Nalaz je obradio i objavio
Duro Basler.” Branko Vajic je i sam napisao i
objavio nekoliko ¢lanaka, u listu “Delegatski
bilten” koji je svojevremeno izlazio u Gra-
¢anici. Ti ¢lanci su uglavnom kradi, namije-
njeni najsiroj javnosti, a obraduju pojedine
starine i zavicajne zanimljivosti.** Takoder,
Vajicevim zalaganjem istrazena je i povijest
zidovske zajednice u Gracanici: tog posla
se, iako je ve¢ bio u dubokoj starosti i naru-
$ena zdravlja, prihvatio mr. Samuel Elazar,
poznati istraziva¢ kulturne historije — inace
Gracanlija po rodenju.®

Godine 1975. u izdanju sarajevske “Svje-
tlosti” pojavila se studija poznatog histori-
¢ara-osmaniste dr. Adema Handzica, Tuzla i
njena okolina u XVI vijeku.*® Prvi dio ovoga
djela, zasnovanog na do tada nepoznatoj
izvornoj gradi, obraduje povijest $ire tuzlan-
ske okoline, odnosno sjeveroisto¢ne Bosne
u prvim desetlje¢cima osmanske vlasti, do-
noseci i obilje ranije nepoznatih podataka
o Gracanici i gracanickom kraju. Tri godine
kasnije, iza$ao je drugi dio knjige “Islamska
epigrafika u Bosni i Hercegovini”, koju je napi-
sao Mehmed Mujezinovi¢. Autor u njoj po-
svecuje dosta mjesta i Gracanici, objavivsi i
neke epitafe.’”

U tom periodu zapocinju i etnoloska
istrazivanja uzeg gracanickog podrucja, koja
poduzima i obavlja Salih Kulenovi¢, tadasnji

kustos-etnolog Muzeja isto¢ne Bosne. Ve
1975. objavljuje rezultate istrazivanja u So-
kolu,* a devet godina kasnije i u Skipovcu.*
Dio tada prikupljene grade objavio je kasnije,
a na etnoloskim odlikama gracanickog kraja
je i doktorirao.*

Tokom osamdesetih godina, nakon odla-
ska u penziju, istrazivanjima proslosti Gra-
¢anice intenzivnije se posvetio i prof. Osman
Deli¢, pedagoski savjetnik. Osobit interes
on je iskazivao za osmanski i austrougarski
period. U Orijentalnom institutu Deli¢ je na-
¢inio fotokopiju fragmenata sidzila gracanic-
kog kadije s kraja XVIII. vijeka, dokumenta
od velike historijske vaznosti Ciji je original
kasnije, nazalost, nestao u paljevini ovoga
instituta, uslijed agresorskog granatiranja
1993. godine. Neki od Deli¢evih radova su
kasnije objavljeni na stranicama “Gracanic-
kog glasnika’, a neki su do danas ostali u ru-
kopisu. No, Osmanu Deli¢u je pripala i ¢ast
da prvi objavi jednu historijsku monogra-
fiju o Gracanici: knjigu “Sto godina narodne
osnovne skole u Gracanici”, koja se pojavila
1986. godine, uz znacajan jubilej gracanicke
prosvjete.

Iste, 1986. godine, kao svojevrstan “nu-
sprodukt” istrazivackog posla koji je obavljao
skupa sa Esadom Tihi¢em, Omer Hamzi¢ je
u koautorstvu sa Esrefom Curi¢em, novina-
rom i publicistom, izdao monografiju “Bi-

33 Duro Basler, Paleolitsko nalaziste na Kréevini u Maloj Brijesnici kod Graéanice. Clanci i grada za kulturnu

istoriju isto¢ne Bosne, XII/1978., 5-7.

34 Medu ¢lancima se izdvaja “Rimski novac u Gornjoj Orahovici’, Delegatski bilten, IV, 56, 27. XI. 1980., 7.
Dosta rukopisa, biljeski i druge grade ostalo je u Vajicevoj zaostavstini, danas u Zavicajnoj zbirci u Gracanici, koju
je Vaji¢ nakon odlaska u penziju fakticki utemeljio i volonterski vodio.

35  Samuel Elazar, Grada za istoriju jevrejske zajednice u Graéanici. Clanci i grada za kulturnu istoriju isto¢ne

Bosne, XV/1984., 129-143.

36  Adem Handzi¢, Tuzla i njena okolina u XVI vijeku. Sarajevo: “Svjetlost”, 1975.
37  Mehmed Mujezinovi¢, Islamska epigrafika Bosne i Hercegovine, 11 — Centralna i isto¢na Bosna, Sarajevo:

“Veselin Maslesa”, 1978.

38  Salih Kulenovi¢, Etnografska istraZivanja u selu Sokolu kod Gracanice. Clanci i grada za kulturnu istoriju

isto¢ne Bosne, X1/1975., 87-107.

39  Salih Kulenovi¢, Prilozi za etnolosku monografiju Skipovca. Clanci i grada za kulturnu istoriju isto¢ne Bosne,

XV/1984, 103-127.

40  Na osnovu Kulenoviceve disertacije nastala je i knjiga: Gracanica i okolina: antropogeografske i etnoloske
odlike, Gracanica: Grin - Tuzla: Muzej isto¢ne Bosne, 1994.

ljezi slobode’, koja je govorila o partizanskim
spomenicima na podrudju tadasnje opcine
Gracanica.

I, konacno...

Godine 1988. pojavila se knjiga Esada Ti-
hi¢a i Omera Hamzica, ¢iji je uvodni dio na
stotinjak stranica ($to je blizu jedne trecine
knjige) ponudio tadasnjim Gracanlijama, ali
i generacijama koje dolaze objedinjenu pricu
o proglosti ove lokalne zajednice.

* b X

Punih je trideset godina proslo od pojave
ove knjige i prve sinteze gracanicke povijesti
u njoj. U meduvremenu, doslo je do urusava-
nja i sloma komunizma, raspada Jugoslavije
i agresije na Bosnu i Hercegovinu, dogadaja
koji su utjecali i na gledi$ta u odnosu na vla-
stitu historiju, te percepciju vlastite proslosti
i lokalnog identiteta. U najtezim danima,
kada se vodila bitka za opstanak na ovim
prostorima, u lokalnome ratnom listu “Biljeg
vremena’ objavljivani su ¢lanci koji su blize
osvjetljavali pojedine aspekte proslosti ovoga
kraja, iz pera Rusmira Djedovi¢a, Osmana
Deli¢a, Tajiba Nuriki¢a, Omera Hamziéa i
drugih. U tom ratnom vremenu pojavila se i
etnoloska monografija dr. Saliha Kulenovica
o Gracanici, da bi prve poslijeratne godine
svjetlo dana ugledao i “Gracanicki glasnik”

Od tada, pa do danas, tesko je i sumirati
koliko je kroz ovaj ¢asopis i radove njegovih
saradnika o Gracanici istrazeno, napisano
i objavljeno. Ali, uprkos tome, jedan sintet-
ski pregled svega toga u ovom trenutku jo$
uvijek nedostaje. Nama koji smo upuéeniji u
povijest ove lokalne zajednice do danas su se
Cesto obracali gradani, novinari, studenti u
ucenici, traze¢i neku knjigu ili neko djelo u
kome mogu - na jednome mjestu — pronaci

najosnovnije podatke o Gracanici i njenoj
okolini, od najstarijih vremena do novijega
doba. U takvoj situaciji, ne preostaje nam
nista drugo nego ih uputiti na uvodni dio
knjige “Gracanica i okolina u NOB-u i Revo-
luciji” - ¢ak i danas, trideset godina od nje-
zina objavljivanja.

Umjesto zakljucka, moze se konstatirati
da je izrada jedne nove monografije, jednog
objedinjenog sintetskog prikaza povijesti
Gracanice i gracanickog kraja — danas ve¢
potreba.

Summary
Local historiography in Gracanica
and its roots

The author gives a short review of the book
“Gracanica i okolina u NOB i Revoluciji” on the
occasion of the 30™ anniversary of the publication
of the aforementioned book, as well as an assess-
ment of the significance of this publication and the
development of the local historiography from the
end of the XIX century until 1988. The introduc-
tory section of this book was the first publication
that brought a serious and detailed account of the
history of Gracanica and surrounding areas from
the earliest periods to 1941. In spite of all recent
research and insights and the voluminous produc-
tion of the local historiography which was mostly
represented on the pages of the “Gracanicki glas-
nik”, this book still represents the only synthesis of
the history of Gracanica and the surrounding area.
Key words: Gracanica; Lokalna historija; lokalna
historiografija; Esad Tihi¢; Omer Hamzi¢; Drugi
svjetski rat; socijalisticka Jugoslavija; komunizam;
monografija; Narodnooslobodilacki rat; socijalis-
ticka revolucija.

